
 

ᐊᕐᕌᒍᑕᒫᖅ ᖃᐅᔨᓴᐃᓂᕐᒧᑦ ᐅᓂᑉᑳᖅ ᐅᕗᖓ::  

ᑲᓇᑕᒥᑦ ᓂᕐᔪᑎᓂᒃ ᐱᔨᑦᑎᕋᐅᔨᒃᑯᑦ ᐊᒥᓱᑦ ᐅᑭᐅᓄᑦ ᓚᐃᓴᓐᓯ multiyear licence NF-NR-2022-NU-002  

ᓄᓇᕗᒻᒥ ᖃᐅᔨᓴᐃᔨᒃᑯᑦ ᓚᐃᓴᓐᓯ licence 02 012 22R-M 

ᒪᐃᔭᐅᑉ ᐊᓪᓚᒡᕕᖓ, ᓱᓗᒃᕙᐃᑦ ACMC ᐊᒻᒪᓗ ᐆᒪᔪᕐᓂᐊᖅᑎᒃᑯᑦ, ᖃᐅᓱᐃᑦᑐᖅ, ᓄᓇᕗᑦ  

 

ᐱᓕᕆᐊᑉ ᑕᐃᔭᐅᓂᖓ: ᑕᓯᐅᑉ ᓯᑯᖓ ᑲᓇᑕᒥ ᐅᑭᐅᖅᑕᖅᑐᒥ ᖁᑦᑎᑦᑐᒥ 

ᑕᓯᐅᑉ ᓯᑯᖓ ᐱᒻᒪᕆᐊᓘᒻᒪᑦ ᐃᓚᒋᔭᐅᓪᓗᓂ ᓄᓇᐅᑉ ᖄᖓᓃᑦᑐᓄᑦ ᐊᒻᒪᓗ ᒫᓐᓇᕋᑖᖅ ᓂᕆᐅᒋᔭᐅᓕᕐᓯᒪᔪᓄᑦ ᐃᓱᒪᓇᕐᖓᑦ 

ᐅᑭᐅᖅᑕᖅᑐᒥ ᓇᒥᓕᒫᖅ ᓯᑯᖓ ᕿᓚᒥᐅᓂᕐᓴᖅ ᓯᑯᓯᒪᖃᑦᑕᓕᓛᕆᐊᖓ (20 - >100 days) ᐊᒻᒪᓗ ᐃᔾᔪᓂᖓ (0.3 - > 1 m) 

ᑕᐃᒫᑎᒋ ᐃᔾᔪᓂᖃᓛᕆᐊᖓ ᐊᕐᕌᒎᑉ ᖃᓂᒋᔭᖓᓂ 2100 [1]. ᑎᑎᕋᖅᑕᐅᓯᒪᔪᑦ ᐊᓯᔾᔨᕐᓂᐅᔪᑦ ᓯᑯᒋᕙᑦᑕᖓᓂ ᐅᑭᐅᖅᑕᖅᑑᑉ 

ᑕᓯᖏᓐᓂ ᑎᑎᕋᖅᑕᐅᔭᕇᕐᓯᒪᒻᒪᑕ ᐊᕐᕌᒍᓂᑦ ᐊᒥᓲᙱᑦᑐᓂᑦ ᐊᓂᒍᖅᑐᓂᑦ. ᑕᒫᓂ ᒪᕐᕈᓕᕿᒥ (ᓄᓇᕗᑦ), ᐃᖅᑲᓇᐃᔮᖑᕋᑖᕐᓯᒪᔪᑦ 

ᐃᓱᒪᓇᕐᖓᑕ ᓯᑯᓯᒪᑯᑖᙱᓂᕐᓴᐅᖃᑦᑕᓕᕐᓂᖓᓂᒃ ᖃᐅᓱᐃᑦᑑᑉ ᑕᓯᖓᓂ Resolute Lake 1960ᖏᓐᓂᓂᑦ [4], ᐊᒻᒪᓗ 

ᒫᓐᓇᕋᑖᖑᓯᒪᔪᖅ ᑕᒪᔅᓱᒪ ᒥᔅᓵᓄᑦ ᑎᑎᖅᑲᐃᑦ ᑕᑯᔭᔅᓴᐅᒥᒻᒪᑕ ᓯᑰᑉ ᐃᔾᔪᓂᖓ ᒥᑭᓪᓕᕙᓪᓕᕐᓯᒪᓂᖓᓂᒃ ᐃᒪᓐᓇᑎᒋ ~50 cm 

ᑕᐃᒫᑎᒋ ᒥᑭᓪᓕᕙᓪᓕᕐᓯᒪᓂᖃᓕᕇᖅᑐᖅ ᒥᑭᔪᒥ ᖁᑦᑎᑦᑑᑉ ᑕᓯᖓᓂ (Small Lake) ᑕᑯᓪᓗᒋᑦ ᓴᓂᐊᓂ 1980ᓕᓴᐃᑦ 

ᐱᒋᐊᙵᕐᓂᖏᓐᓂ. ᐊᓯᔾᔨᐸᓪᓕᐊᑎᓪᓗᒍ ᑕᒪᓐᓇ, ᑐᑭᓯᔭᐅᔭᕆᐊᓖᑦ ᐊᑑᑎᓂᖏᑦ ᐊᒻᒪᓗ ᖃᓄᖅ ᐃᒪᖅ/ᐊᐅᓚᓂᖓᓗ 

ᐋᖅᑭᓯᒪᓂᖃᖃᑦᑕᕐᒪᖔᖅ ᐊᒻᒪᓗ ᐊᑑᑎᓂᖃᖃᑦᑕᕐᒪᖔᖅ ᐊᓯᖏᓐᓄᑦ ᖃᐅᔨᓴᕈᑕᐅᕙᑦᑐᓄᑦ (ᓲᕐᓗ ᒪᑯᐊ ᐆᒪᓂᓖᑦ, ᐃᒪᖓ ᑕᓯᐅᑉ, 

ᐃᖏᕐᕋᖃᑦᑕᕐᓂᖓ). ᐱᔾᔪᑕᐅᓗᐊᕐᒥᔪᕐᓕ ᖁᑦᑎᑦᑐᒥ ᐊᑑᑎᓂᕆᕙᑦᑕᖏᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᑕ ᑕᓯᕐᒥᐅᑕᐃᑦ ᐆᒪᔪᑦ (ᓲᕐᓗ 

ᐃᖃᓗᒃᐲᑦ) ᓯᑯᖃᑦᑕᖏᓐᓂᕐᓴᐅᓕᖅᑲᑦ ᑕᓯᕐᓂᑦ ᐊᑑᑎᓂᖃᕐᓂᐊᒥᒻᒪᑦ ᑕᓯᐅᑉ ᐊᖏᓂᖓᓂᒃ ᓲᕐᓗ ᖃᐅᒪᓂᕆᕙᑦᑕᖓ ᓯᑯᒃᑯᑦ, 

ᐊᑯᓂᐅᓂᕐᓴᖅ ᐃᒪᐅᖃᑦᑕᓕᖅᑲᑦ, ᐊᒻᒪᓗ ᐃᓘᓐᓇᖓᓂ ᐃᒪᖓᑕ ᓂᓪᓕᓇᕐᓂᖓ/ᐆᓇᕐᓂᖓ ᐱᕙᓪᓕᐊᑎᓪᓗᒍ. ᓄᓇᒥ ᓯᑰᑉ 

ᑕᐅᑐᑦᑕᐅᖃᑦᑕᕐᓂᖓ ᑲᓇᑕᒥ ᓄᖅᑲᐅᔾᔭᐅᓂᑰᒻᒪᑦ 1990 ᖃᓂᒋᔭᖓᓂ, ᐊᒻᒪᓗ ᒫᓐᓇᕋᑖᖑᓯᒪᔪᖅ ᓯᑯᖃᑦᑕᕐᓂᖓᑕ ᐊᓯᔾᔨᕐᓂᖓ 

ᑎᑎᕋᖅᑕᐅᓯᒪᓗᐊᕐᖓᑕ ᐊᒻᒪᓗ ᑎᑎᖅᑲᖁᑎᓂᑦ ᓄᐊᑕᐅᓯᒪᔪᓂᑦ ᐊᑐᖅᑐᑎᒃ ᐊᒻᒪᓗ ᓇᔫᑎᙱᒃᑲᓗᐊᑐᑎᒃ ᐅᖓᓯᑦᑐᒥᒃ 

ᖃᐅᔨᓴᐅᑎᖃᖅᑐᑎᒃ. ᖃᐅᔨᓴᕐᓂᐊᕐᓗᒋᑦ ᐊᓯᔾᔨᕐᓂᐅᔪᑦ, ᐊᒻᒪᓗ ᓇᓗᓇᐃᑦᑎᐊᓂᐊᕐᖓᑕ ᖃᐅᔨᓴᕈᑕᐅᕙᑦᑐᑦ ᐊᒻᒪᓗ 

ᖃᖓᑦᑕᖅᑎᑕᐅᓯᒪᔪᒃᑯᑦ ᐊᔾᔨᓕᐊᖑᕙᑦᑐᑦ, ᑕᓯᐅᑉ ᓯᑯᖓᑕ ᒥᔅᓵᓄᑦ ᑎᑎᖅᑲᐃᑦ ᑲᓇᑕᒥ ᓄᐊᑕᐅᒻᒪᑕ ᓇᒥᓕᒫᖅ ᓯᕿᓂᕐᒥᐅᓂᑦ 

ᐅᑭᐅᖅᑕᖅᑐᒨᖓᔪᒥᑦ Hᐊᓕᕗᑕᓐ ᐋᓐᑎᐅᕆᐅᒥ (ᕿᑎᖓᓂ) ᑕᒪᐅᖓ ᓇᓄᐃᑦ ᐃᑎᓪᓕᖓᓄᑦ ᑲᓇᑕᒥ ᐆᒪᔪᖃᕐᕕᒃ ᐊᒻᒪᓗ ᖃᐅᓱᑦᑐᕐᒧᑦ 

(ᖁᑦᑎᑦᑐᒥ). ᑕᒪᔅᓱᒪ ᒥᔅᓵᓄᑦ ᑎᑎᖅᑲᐃᑦ ᐊᑐᖅᑕᐅᒻᒪᑕ ᐋᖅᑭᒋᐊᕐᓯᒍᑕᐅᕙᓪᓕᐊᓪᓗᑎᒃ ᐊᑑᑎᓂᕆᕙᑦᑕᖓᓂᒃ ᐊᐱᓯᒪᖃᑦᑕᕐᓂᖓᑕ 

ᖃᐅᔨᓴᖅᑕᐅᔪᒧᑦ ᓯᑯᓯᒪᖃᑦᑕᕐᓂᖓᑕ ᐃᔾᔪᓂᖓᓄᑦ; ᑕᒪᓐᓇᑐᐊᖅ ᖃᐅᔨᓴᖅᑕᐅᓯᒪᓂᕐᖓᑦ ᖃᓄᑎᒋ ᐊᑯᓂᐅᑎᒋᔪᒥᒃ 

ᓯᑯᐃᕐᓯᒪᖃᑦᑕᕐᒪᖔᖅ ᐊᑦᑐᖅᑕᐅᓯᒪᒻᒪᖓᖅ ᖃᓄᐃᓕᖓᓄᑦ/ᖃᓄᑎᒋᓗ ᐊᖏᔫᑎᓄᖓᓄᑦ ᑕᓯᐅᑉ; ᐊᒻᒪᓗ ᐅᔾᔨᕐᓇᕐᓯᑎᒍᒪᓪᓗᒋᑦ 

ᐊᔾᔨᒌᙱᓐᓂᖏᑦ ᑕᒫᓂ ᐅᑭᐅᖅᑕᖅᑐᒥ ᐊᒻᒪᓗ ᕿᑎᖓᓂᐅᓂᕐᓴᖅ ᓯᑯᓯᒪᖃᑦᑕᕐᓂᖓ.   

ᐱᔪᖕᓇᖅᑎᑦᑎᔪᖅ ᐳᒥᑦᒥᒃ ᐊᑎᖓ ᐊᒻᒪᓗ ᖃᐅᔨᒋᐊᕐᕕᐅᔪᒪᒃᐸᑦ ᑐᑭᓯᐅᒪᔾᔪᑎᖏᑦ: 

ᓘᒃᑖᖅ ᓘᕋ ᐳᕋᐅᓐ Dr. Laura Brown 

ᐅᔭᖅᖃᓕᕆᔨᒃᑯᑦ, ᓯᓚᑦᑐᖅᓴᕐᕕᒡᔪᐊᖅ ᑐᕌᓐᑐ ᒥᓯᓵᒐ  

3359 Mississauga Rd N, Mississauga, ON L5L 1C6 

lc.brown@utoronto.ca 

 

2022 ᖃᐅᔨᓴᐃᔩᑦ:   

ᓯᓚᑦᑐᖅᓴᕐᕕᒡᔪᐊᖅ ᑐᕌᓐᑐ: ᓘᕋ ᐳᕋᐅᓐ (Laura Brown), ᐱᕆᐋᓇ ᓖᓐ (Brianna Lane), ᐊᓕᒃᓯᔅ ᕈᐊᐱᓐᓴᓐ (Alexis Robinson), ᓄᐊ 

ᐸᑲᓪ (Noah Bacal) 

ᐃᖅᖃᓇᐃᔭᖅᑏᑦ ᓇᓄᐃᑦ ᐃᑎᓪᓕᖓ NWA-ᒧᐊᓚᐅᖅᑐᑦ ᓄᕐᕋᐃᑦ (ᒪᐃ) 2022-ᒥᑦ: ᓘᕋ ᐳᕋᐅᓐ (Laura Brown), ᑎᐊᐱ ᐃᖃᓗᒃ (Debbie 

Iqaluk), ᐱᕆᐋᓇ ᓖᓐ (Brianna Lane), ᐊᓕᒃᓯᔅ ᕈᐊᐱᓐᓴᓐ (Alexis Robinson) ᐊᒻᒪᓗ ᑎᖕᒥᓲᖅᑏᑦ 

ᐃᖅᖃᓇᐃᔭᖅᑏᑦ ᓇᓄᐃᑦ ᐃᑎᓪᓕᖓ NWA-ᒧᐊᓚᐅᖅᑐᑦ ᐋᒡᔪᓕᕐᕕᒃ (ᐋᒋᓯ) 2022-ᒥᑦ: ᓘᕋ ᐳᕋᐅᓐ (Laura Brown), ᐱᕆᐋᓇ ᓖᓐ 

(Brianna Lane), ᓄᐊ ᐸᑲᓪ (Noah Bacal) ᐊᒻᒪᓗ ᑎᖕᒥᓲᖅᑏᑦ 

 

ᐅᑉᓗᖅ ᐊᒻᒪᓗ ᐊᑯᓂᐅᑎᒋᓂᖓ ᖃᐅᔨᓴᐃᓂᐅᑉ NWA-ᒥᑦ: 

mailto:lc.brown@utoronto.ca


 

ᖃᐅᔨᓴᐃᓂᕐᒧᑦ ᑕᑯᔭᖅᑐᐃᓂᕆᖃᑦᑕᓚᐅᖅᑕᕗᑦ ᓇᓄᐃᑦ ᐃᑎᓪᓕᖓ ᑲᓇᑕᒥᑦ ᓂᕐᔪᑎᖃᕐᕕᐅᔪᒧᑦ (NWA) 2022-ᒥᑦ ᓄᕐᕋᐃᑦ (ᒪᐃ) 11-ᒥᑦ 

(~ 3 ᐃᑲᕐᕋᓄᑦ) ᐊᒻᒪᓗ ᐋᒡᔪᓕᕐᕕᒃ (ᐋᒋᓯ) (~ 2 ᐃᑲᕐᕋᓄᑦ). 

ᐃᖏᕐᕋᔾᔪᑏᑦ ᐊᒻᒪᓗ ᐊᑉᖁᑎᒋᔭᐅᔪᑦ NWA-ᒥᑦ:  

ᖃᖓᑕᓲᒃᑯᑦ ᐊᑉᖁᑎᒋᔭᐅᓪᓚᑦᑖᖅᑐᖅ ᑎᑎᕋᐅᓯᐅᓚᐅᖏᑦᑐᖅ ᖃᐅᓱᐃᑦᑐᒥᑦ (PCSP) ᓇᓄᐃᑦ ᐃᑎᓪᓕᖓᓄᑦ.  ᓄᕐᕋᐃᑦᒥᑦ (ᒪᐃ), ᒪᕐᕉᒃ 

ᐃᑯᒪᓕᒃᑯᑦ ᖃᖓᑕᓲᒃᑰᓚᐅᖅᑐᑦ ᐊᒻᒪᓗ ᒪᖃᐃᕝᕕᒃ ᓄᓇᓕᐊᓛᖅ ᑕᓯᕐᒧᐊᖅᖢᑕ (Hunting Camp Lake).  ᐊᑐᓚᐅᖅᑐᒍᑦ ᖃᒧᑕᐅᔭᒥᒃ 

ᓯᓚᓕᕆᕝᕕᖕᒧᐊᕐᓂᐊᕐᓗᑎᑦ ᐃᒡᓗᕐᔪᐊᕋᓛᒥᑦ ᐊᒻᒪᓗ ᐱᓱᒃᖢᑕ ᒥᑭᔪᖅ ᐊᔾᔨᓕᐅᕈᑎᒧᑦ.  ᐋᒡᔪᓕᕐᕕᒃ (ᐋᒋᓯ) 3-ᒥᑦ, ᐃᒡᓗᕐᔪᐊᕋᓛᒧᐊᓚᐅᖅᑐᒍᑦ 

ᖃᕆᑕᐅᔭᒃᑯᑦ ᓈᓴᐅᑏᑦ/ᑎᑎᖅᖃᐃᑦ ᐱᓂᐊᕐᓗᒋᑦ ᐊᒻᒪᓗ ᐱᓕᕆᐊᖑᔭᕆᐊᓖᑦ ᓯᓚᓕᕆᕝᕕᖕᒥᑦ ᐱᓕᕆᐊᕆᓂᐊᕐᓗᒋᑦ, ᒥᑭᔪᖅ 

ᐊᔾᔨᓕᐅᕈᑎᒧᐊᕐᓂᐊᓵᕐᓗᑕ ᒪᖃᐃᕝᕕᒃ ᓄᓇᓕᐊᓛᖅ ᑕᓯᕐᒥᑦ (Hunting Camp Lake) (75.73N, 98.42W) (ᐊᔾᔨ 1).   

 

ᓇᐃᓈᖅᓯᒪᔪᑦ ᖃᓄᐃᓕᐅᕐᓃᑦ:  

ᐅᑭᐅᖅ, ᐃᖅᖃᓇᐃᔭᖅᑎᕗᑦ ᑕᓪᓕᒪᐅᓚᐅᖅᑐᑦ: ᓘᕋ ᐳᕋᐅᓐ (Laura Brown), ᐱᕆᐋᓇ ᓖᓐ (Brianna Lane) (ᐃᓕᓴᖅᑐᖅ, ᐅᑭᐅᖅ 1) 

ᐊᓕᒃᓯᔅ ᕈᐊᐱᓐᓴᓐ (Alexis Robinson) (ᓘᒃᑖᒧᑦ ᐃᓕᓴᖅᑐᖅ, ᐅᑭᐅᖅ 5), ᓄᐊ ᐸᑲᓪ (Noah Bacal), (ᐃᓕᓴᖅᑐᖅ, ᐅᑭᐅᖅ 1), ᐊᒻᒪᓗ 

ᑎᐊᐱ ᐃᖃᓗᒃ (Debbie Iqaluk).  ᐃᖅᖃᓇᐃᔭᖅᑎᕗᑦ 12 ᐅᑉᓗᓂ ᑕᐃᑲᓃᓚᐅᖅᑐᑦ (ᓄᕐᕋᐃᑦ (ᒪᐃ) 8-20) ᐊᒻᒪᓗ 15 ᐅᑉᓗᒃᑲᓐᓂᕐᓂᑦ 

(ᓴᒡᒐᕉᑦ (ᔪᓚᐃ) 31-ᒥᑦ ᐋᒡᔪᓕᕐᕕᒃ (ᐋᒋᓯ) 15-ᒧᑦ) ᐱᓕᕆᑉᓗᑎᒃ PSCP-ᒥᑦ ᖃᐅᓱᐃᑦᑐᒥᑦ, ᒪᕐᕉᐃᖅᖢᑎᒃ ᓄᖅᖃᓚᐅᐱᓪᓚᒃᖢᑎᒃ ᓇᓄᐃᑦ 

ᐃᓪᓕᖓᓄᑦ, ᐹᑑᔅ ᕿᑭᖅᑕᒧᑦ (Bathurst Island) ᐱᖁᑏᑦ ᐱᓕᕆᐊᖑᓂᐊᕐᓗᑎᒃ ᐊᒻᒪᓗ ᐊᐳᑎᐅᑉ ᐃᑉᔪᑎᒋᓂᖓ ᐆᒃᑐᕋᖅᑕᐅᓗᓂ 

ᒪᖃᐃᕝᕕᒃ ᓄᓇᓕᐊᓛᖅ ᑕᓯᕐᒥᑦ (Hunting Camp Lake). 

ᓄᕐᕋᐃᑦᒥᑦ (ᒪᐃ), ᐆᒃᑐᕋᓚᐅᖅᑕᕗᑦ ᐊᐳᑏᑦ ᐊᒻᒪᓗ ᓯᑯᐃᑦ ᐃᑉᔪᓂᖏᑦ ᖃᐅᓱᐃᑦᑐᒥᑦ, ᒥᑭᔪᖅ-ᒥᑦ, ᐅᐊᖕᓇ-ᒥᑦ ᐊᒻᒪᓗ ᑕᓰᑦ ᖃᓂᑕᖓᓂᑦ 

ᖃᐅᓱᐃᑦᑑᑉ.  ᐊᑐᓚᐅᖅᑐᒍᑦ 2” ᓯᑯᒃᑯᑦ ᐃᑰᑕᓂᒃ ᑲᑉᐳᕝᕕᖃᙱᑦᑐᒥᑦ ᐃᑰᑕᒧᑦ ᐆᒃᑐᕋᕐᓂᐊᕐᓗᒋᑦ ᓯᑯᐃᑦ ᐃᑉᔪᓂᖏᑦ ᐊᒻᒪᓗ ᐊᒥᓱᐃᑦ 

ᐊᑕᐅᓯᙳᖅᖢᒋᑦ ᓯᑯᐃᑦ ᐃᑉᔪᓂᖏᑦ 2.15 ᒦᑕᐅᓚᐅᖅᑐᖅ.  ᐊᔾᔨᐅᖏᑦᑐᒥᒃ ᓯᑯᒥᒃ ᓇᓂᓯᓚᐅᕐᒥᔪᒍᑦ ᓂᒋᐊᓂᑦ ᐃᓱᐊᓂᑦ ᒥᑭᔪᖅ ᑕᓯᐅᑉ 

ᖁᔨᔭᐊᓚᐅᖅᓯᒪᙱᑦᑐᖅ ᐃᒪᕐᒥᑦ ᐃᓗᐊᓂᑦ ᓯᑰᑉ ᓂᕆᐅᒋᔭᐅᓚᐅᖏᖦᖢᓂ ᐊᒻᒪᓗ ᖃᐅᔨᔭᐅᓚᐅᖏᖦᖢᓂ 1980-ᖏᓐᓂᑦ 

(ᐅᖃᖃᑎᒋᔭᐅᓚᐅᖅᑐᑦ ᓯᕗᓂᐊᒍᑦ ᖃᐅᔨᓴᐃᔨᐅᓚᐅᖅᑐᑦ).  ᖃᐅᔨᓴᐃᒃᑲᓐᓂᕈᒪᔪᒍᑦ ᐊᕐᕌᒍ ᖃᐅᔨᓗᑕᓗ ᓄᓇᓕᖕᒥᐅᑕᐃᑦ 

ᐃᖃᓗᒃᓯᐅᖃᑦᑕᖅᓯᒪᔪᑦ ᐃᓂᐅᔪᒥᑦ ᑕᑯᓚᐅᖅᓯᒪᖕᒪᖔᑕ - ᐃᒻᒪᖅᖄ ᑕᐃᒪᓐᓇᖃᑦᑕᖅᑐᖅ, ᑭᓯᐊᓂ ᐊᓯᖏᑦ ᑕᓰᑦ ᐃᑰᑕᐃᕝᕕᒋᔭᕗᑦ 

ᑕᐃᒪᓐᓇᐃᓚᐅᖏᑦᑐᑦ. 

ᐋᒡᔪᓕᕐᕕᖕᒥᑦ (ᐋᒋᓯ) ᓯᑰᑉ ᐃᑉᔪᓂᖓ ᐱᓚᐅᖅᑕᕗᑦ ᐃᒃᐱᒋᔾᔪᑎᒧᑦ ᒥᑭᔪᖅ ᑕᓯᕐᒥᑦ: ᑎᑎᕋᐃᓚᐅᖅᑐᖅ ᑕᒪᓗᒃᑖᕐᓚᒃ ᐅᑭᐅᑉ ᐃᓗᐊᓂᑦ ᓯᑯᒧᑦ 

ᐱᔭᐅᖅᖄᖅᑎᓐᓇᒍᑦ ᐊᐅᒃᐸᓪᓕᐊᑎᓪᓗᒍ.  ᖃᕆᑕᐅᔭᒃᑯᑦ ᐱᓚᐅᕐᒥᔪᒍᑦ ᐊᒻᒪᓗ ᐋᖅᕿᒃᓯᑉᓗᑕ ᖃᓂᑦᑐᒥᑦ ᑕᓯᕐᒥᑦ ᓯᑯᒃᑯᑦ ᐊᔾᔨᓕᐅᕈᑎᓂᒃ 

ᐊᕐᕌᒍᒧᑦ ᐊᑐᖅᑕᐅᓂᐊᖅᑐᓂᒃ.  ᑭᓯᐊᓂ, ᐊᔾᔨᓕᐅᕈᑎ ᒥᑭᔪᖅ ᑕᓯᕐᒥᑦ ᐱᓕᕆᐊᖑᓚᐅᕐᒪᑦ ᒪᕐᕉᒃ ᐅᑉᓘᒃ ᑎᑭᓐᓂᐊᓵᖅᑎᓪᓗᑕ ᖃᕆᑕᐅᔭᒃᑯᑦ 

ᐱᓂᐊᕐᓗᒋᑦ ᐊᔾᔩᑦ, ᓯᓚᒧᑦ ᐊᒃᑐᖅᑕᐅᑦᑕᐃᓕᔾᔪᑎ ᐲᖅᑕᐅᑉᓗᓂ (ᒪᓂᕋᕐᒧᑦ ᕿᒪᒃᑕᐅᑉᓗᓂ), ᐃᓗᐊᓃᑦᑐᖅ ᐲᖅᑕᐅᓚᐅᖅᖢᓂ 

ᐅᑎᖅᑎᑕᐅᑉᓗᓂᓗ - ᐋᓕᐊᓇᐃᓚᐅᖅᑐᖅ ᓈᓴᐅᑏᑦ/ᑎᑎᖅᖃᐃᑦ ᐊᓯᐅᔨᔭᐅᓚᐅᖏᒻᒪᑕ ᐅᕙᑉᑎᖕᓄᑦ ᐱᒻᒪᕆᐅᓛᖑᖕᒪᑕ ᖃᐅᔨᓴᖅᑕᐅᓂᖓ 

               

ᐊᔾᔨ 1. ᐃᓂᖓ ᓄᓇᓕᕝᕕᐅᔫᑉ ᐊᒻᒪᓗ ᐱᓕᕆᐊᖃᕐᕕᐅᔪᑦ NWA-ᒥᑦ.  



 

ᑕᓯᐅᑉ.  ᐃᖅᖃᐃᑦᑐᒪᔭᕗᑦ ᑭᑐᓗᒃᑖᑦ ᐊᐅᓚᓂᕐᒥᒃ ᖃᐅᔨᔾᔪᑎᖃᙱᒻᒪᑕ ᐊᔾᔨᓕᐅᕈᑏᑦ, ᐅᑉᓗᕐᒥᑦ ᐊᑕᐅᓯᑐᐃᓐᓇᕐᒥᒃ ᐊᔾᔨᓕᐅᕆᖃᑦᑕᖅᑐᑦ 

ᑕᓯᕐᒥᑦ.  

ᑎᓴᒪᐃᑦ ᓄᑖᑦ ᐊᔾᔨᓕᐅᕈᑏᑦ ᐃᓕᔭᐅᓚᐅᖅᑐᑦ ᑕᓯᕐᓂᑦ ᑯᐊᓐᐅᐊᓕᔅ ᕿᑭᖅᑐᒥᑦ (Cornwallis Island), ᖃᓂᑦᑐᓂᑦ ᐃᓂᐅᔪᓂᑦ ᐊᓯᖏᓐᓂᑦ 

ᖃᐅᔨᓴᐃᕝᕕᐅᖃᑦᑕᖅᑐᓂᑦ (ᑎᐅᕆᒃ ᒧᐃᕐ-ᒧᑦ (Derek Muir) ᐊᒻᒪᓗ ᑎᐊᐱ ᐃᖃᓗᒃᒧᑦ (Debbie Iqaluk).  ᐊᔾᔨᓕᐅᕈᑏᑦ ᖃᓂᑦᑐᑦ 

ᐱᓱᒡᕕᒋᔪᖕᓇᖅᑐᑦ ᖁᓕᒥᒎᓕᐅᑉ ᒥᕝᕕᒋᔭᖓᓂᑦ ᐱᖓᖕᓇᖓᓂᑦ ᐃᓱᐊᓂᑦ ᐊᒥᑦᑐᕐᒥᑦ, ᓲᕕᐊᒥᑦ, ᓘᕋ ᐊᒻᒪᓗ ᐃᓕᓄᐊ ᑕᓯᕐᓂᑦ (ᐊᔾᔨ 2).  

ᐊᔾᔨᓕᐅᕈᑏᑦ ᐅᐊᖕᓇᖅᐸᓯᖕᒥᑦ ᐱᖓᖕᓇᖅᓴᖕᒥᑦ ᑕᓯᕐᓂᑦ, ᑲᓇᖕᓇᖓᓄᑦ ᐱᔭᐅᓂᐊᕐᓗ ᑕᓯᐅᔪᖅ.  ᐊᔾᔨᑕᖃᔾᔮᖏᑦᑐᑦ ᐱᖓᖕᓇᖓᓂᑦ 

ᐃᓱᐊᓂᑦ ᑕᓰᑦ ᐃᓄᐃᑦ ᐅᕐᓂᒡᕕᒋᖃᑦᑕᖅᑕᖏᓐᓂᑦ, ᐊᒻᒪᓗ ᐅᖓᓯᖕᓂᖏᑦ ᓈᒻᒪᒃᑐᑦ ᑕᓯᕐᒥᑦ ᑭᓇᑐᐃᓐᓇᒥᒃ ᐃᖃᓪᓕᐊᖅᑐᖃᖅᐸᑦ 

ᒥᑭᓗᐊᖅᖢᑎᒃ ᑕᑯᔭᐅᔪᖕᓇᕐᓂᕐᒧᑦ.  ᐊᔾᔨᕐᓚᖏᑦ ᐊᔾᔨᓕᐅᕈᑏᑦ ᖃᐅᓱᐃᑦᑑᑉ ᖃᓂᑕᖓᓃᑦᑐᑦ, ᐊᑕᐅᓯᑐᐃᓐᓇᕐᒥᒃ ᐊᔾᔨᓕᐅᕆᖃᑦᑕᖅᑐᖅ 

ᐅᑉᓗᕈᒥᑕᕐᓇᒥᑦ ᐅᑉᓘᑉ ᐃᓗᐊᓂᑦ ᐱᔭᐅᓂᐊᖅᑐᖅ (ᐊᐅᓚᔪᒥᒃ ᖃᐅᔨᖃᑦᑕᙱᑦᑐᖅ).  ᑭᓇᑐᐃᓐᓇᖅ ᐊᔾᔨᓕᐅᕈᑎᖃᖅᑐᒦᑉᐸᑦ ᐅᑭᐅᒃᑯᑦ, 

ᖃᐅᔨᑎᑕᐅᒍᑉᑕ ᑕᐃᒪᐅᖕᒪᖔᑕ ᓱᓕ ᐱᐅᓇᔭᖅᑐᖅ.  

 

ᐊᔾᔨ 2. ᓄᑖᑦ ᐊᔾᔨᓕᐅᕈᑏᑦ ᐃᓂᖏᑦ.  

 

ᖃᐅᓱᐃᑦᑑᑉ ᖃᓂᑕᖓᓂᑦ, ᐋᖅᕿᒃᓯᔪᖕᓇᓚᐅᖅᑐᒍᑦ ᑕᓯᐅᑉ ᐃᑎᓂᖏᓐᓄᑦ ᓄᓇᙳᐊᓂᑦ ᐊᒥᓲᓂᖅᓴᓄᑦ ᑕᓯᕐᓄᑦ (ᐅᐊᖕᓇᖓᓂᑦ ᐊᒻᒪᓗ 

ᒥᑭᔪᖅ) ᐊᑐᖅᖢᑕ ᐊᑐᖅᑐᐊᖅᑕᐅᔪᑦ ᐱᖁᑎᓂᒃ ᐃᖃᓗᓕᕆᔨᒃᑯᓐᓂᙶᖅᑐᓂᒃ: 

 

ᐊᔾᔨ 3.  ᑕᓯᐅᑉ ᐃᑎᓂᖓᓄᑦ ᓄᓇᙳᐊᑦ ᖃᐅᓱᐃᑦᑐᒥᑦ, ᒥᑭᔪᖅ ᐊᒻᒪᓗ ᐅᐊᖕᓇᖓᓂᑦ ᑕᓰᑦ. 

 

ᓇᓄᐃᑦ ᐃᑎᓪᓕᖓ NWA-ᒥᑦ ᐱᔪᖕᓇᓚᐅᖅᑐᒍᑦ ᖃᕆᑕᐅᔭᒃᑯᑦ ᐊᒻᒪᓗ ᐱᓕᕆᐊᕆᑉᓗᒍ ᒥᑭᔪᖅ ᐊᔾᔨᓕᐅᕈᑎ ᐅᐊᖕᓇᖅᐸᓯᖓᓂᑦ 

ᑲᓇᖕᓇᖅᐸᓯᖓᓂᑦ ᓯᒡᔭᖓᓂᑦ ᒪᖃᐃᕝᕕᒃ ᓄᓇᓕᐊᓛᖅ ᑕᓯᐅᑉ (Hunting Camp Lake) ᐊᒻᒪᓗ ᖁᕕᐊᓇᖅᑐᖅ, ᑕᒪᕐᒥᓗᒃᑖᖅ ᐊᔪᙱᒻᒪᑕ.  

ᓯᓚᓕᕆᕝᕕᒃ ᐱᓕᕆᐊᖑᓚᐅᖅᑐᖅ, ᐊᒻᒪᓗ ᒪᖁᖕᒥᑦ ᐆᒃᑐᕋᐃᔾᔪᑎ ᐃᓇᖏᖅᑕᐅᓚᐅᖅᑐᖅ.  ᐊᑐᕐᓂᐊᖅᑕᕋ ᒪᖃᐃᕝᕕᒃ ᓄᓇᓕᐊᓛᖅ ᑕᓯᖅ 

(Hunting Camp Lake) ᐱᕝᕕᐅᖃᑦᑕᕐᓂᕐᒧᑦ ᐆᒃᑐᕋᐅᑎᓕᕆᓂᕐᓄᑦ, ᑕᐃᒪᐅᔪᒥᒃ ᓯᓚᒥᒃ ᑎᑎᖅᖃᐅᑎᑕᖃᕐᒪᑦ ᐊᒻᒪᓗ ᐊᐳᑎᒧᑦ 



 

ᓈᓴᐅᑏᑦ/ᑎᑎᖅᖃᐃᑦ ᒪᓂᒪᑉᓗᑎᒃ.  ᑲᓛᑦ ᓚᐲᓐ (Claude Labine) Campbell Scientific-ᑯᓐᓂᑦ ᐊᖅᖃᓇᐃᔭᑉᑎᖕᓃᖃᑕᐅᓚᐅᖏᑦᑐᖅ 

ᐅᑭᐅᖑᔪᖅ ᑭᓯᐊᓂ ᐃᓚᐅᖏᓐᓇᖅᑐᖅ ᓇᐸᔪᒥᒃ ᐱᓕᕆᐊᖑᓂᖓᓄᑦ ᐊᒻᒪᓗ ᓈᓴᐅᑎᓄᑦ/ᑎᑎᖅᖃᐅᑎᓄᑦ. 

ᑎᑎᖅᖃᐅᑏᑦ ᓂᕐᔪᑏᑦ ᖃᐅᔨᔭᐅᔪᓂᑦ (NWA): 

ᓄᕐᕋᐃᑦ (ᒪᐃ) 11-ᒥᑦ ᑕᑯᓚᐅᖅᑐᒍᑦ ~7 ᐅᒥᖕᒪᖕᓂᑦ ᓂᒋᖅᐸᓯᐊᓂᑦ ᓇᖅᓴᐅᑉ.  ᖃᒡᓕᙱᓗᐊᓚᐅᖅᑐᒍᑦ ᓇᓚᐅᑦᑎᔪᓂᒃ ᖃᑉᓯᐅᓂᖏᓐᓄᑦ 

ᐱᓂᐊᕐᓗᑕ, ᑭᓯᐊᓂ ᐱᐅᓛᖑᔪᒥᒃ ᓇᓚᐅᑦᑖᓚᐅᖅᑐᒍᑦ ᖃᒡᓕᒋᐊᖅᓯᒪᑉᓗᒍ ᐊᔾᔨᒥᑦ ᑕᓪᓕᒪᐃᑦ ᐃᓐᓇᐃᑦ ᐊᒻᒪᓗ ᐊᑕᐅᓯᖅ ᒪᕐᕉᒡᓘᕝᕙ 

ᒥᑭᓂᖅᓴᐅᓚᐅᖅᑐᑦ ᐊᑯᓐᓂᖏᓐᓃᑦᑐᑦ.  

 

ᐋᒡᔪᓕᕐᕕᒃ (ᐋᒋᓯ) 3-ᒥᑦ ᑕᑯᓚᐅᖅᑐᑦ 20 ᐅᒥᖕᒪᖕᓂᑦ ᓇᖅᓴᕐᒥᑦ ᑐᓄᐊᓂᑦ CWS ᐃᒡᓗᕐᔪᐊᕋᓛᑉ (ᓈᓴᖅᑕᐅᔪᑦ ᖃᒡᓕᒋᐊᖅᖢᒍ ᐊᔾᔨᒥᑦ), 

ᐊᒻᒪᓗ ᒪᕐᕉᖕᓂᒃ ᐊᒪᕈᕐᓂᑦ ᓯᓚᑖᓂᑦ NWA, ᓂᒋᐊᓄᑦ.   

 

 

ᓄᓇᓕᖕᒥᑦ ᐅᖃᖃᑎᖃᕐᓂᖅ ᐃᒻᒪᓗ ᐃᓚᐅᑎᑦᑎᓂᖅ:  

 

ᐅᑭᐅᖅ ᐃᖅᖃᓇᐃᔭᖃᑎᖃᕈᖕᓇᓚᐅᖅᑐᒍᑦ ᑎᐊᐱ ᐃᖃᓗᖕᒥᑦ (Debbie Iqaluk) ᓄᕐᕋᐃᑦᒥᑦ (ᒪᐃ) (ᐊᒻᒪᓗ ᖃᐅᔨᒋᐊᕐᕕᒋᖃᑦᑕᖅᖢᒍ 

ᐋᒡᔪᓕᕐᕕᖕᒥᑦ (ᐋᒋᓯ), ᐊᓕᐊᓇᐃᒋᑦᑎᐊᓚᐅᕐᒥᔭᕗᑦ.  ᖁᕕᐊᓇᓚᐅᖅᑐᖅ ᐃᓄᐃᑦ ᐅᖃᖃᑎᒋᑉᓗᒋᑦ ᑕᐅᕙᓃᑎᓪᓗᑕ ᓄᕐᕋᐃᑦᒥᑦ (ᒪᐃ) ᐊᒻᒪᓗ 

ᐋᒡᔪᓕᕐᕕᖕᒥᑦ (ᐋᒋᓯ), ᐊᐅᔭᖅ ᑲᑎᓯᓚᐅᖅᑐᒍᑦ ᖃᑉᓯᐊᕐᔪᖕᓂᑦ ᐃᓄᖕᓂᑦ ᐅᖃᐅᑎᔪᖕᓇᓚᐅᖅᖢᒋᑦ ᐱᓕᕆᐊᑉᑕ ᒥᒃᓵᓄᑦ - 

ᐱᐅᑦᑎᐊᓚᐅᖅᑐᖅ!  ᐅᑭᐅᖑᔪᖅ ᐅᒡᒍᐊᖅᐳᖓ ᐳᐃᒍᓚᐅᕋᒪ ᖃᕆᑕᐅᔭᒧᐊᕆᐊᓕᒃ ᐊᔾᔨᖃᖅᑐᖅ ᑐᓂᓂᐊᕐᓗᒍ ᐆᒪᔪᕐᓂᐊᖅᑎᒃᑯᑦ 

ᑎᑎᕋᕐᕕᖓᓄᑦ, ᑭᓯᐊᓂ ᐊᕐᕌᒍ ᑐᓂᓂᐊᖅᑕᕋ ᑎᑎᖅᖃᐅᑎᓗᒃᑖᑦ ᒪᓂᒪᓂᐊᕐᒪᑕ ᐊᑐᖅᑕᐅᔪᒪᒃᐸᑕ.  ᖃᐅᔨᔪᒪᓐᓇᖅᑐᖅ ᑭᓇᑐᐃᓐᓇᖅ 

ᓇᓄᐃᑦ ᐃᑎᓪᓕᖓᓄᙵᐅᔪᖃᖅᐸᑦ ᐅᑭᐅᖑᔪᖅ (ᖃᓂᑕᖓᓄᓪᓘᓐᓃᑦ).  ᐃᑲᔪᕋᔭᖅᑐᖅ ᖃᐅᔨᒋᐊᖅᑕᐅᒃᐸᑦ ᓯᓚᓕᕆᕝᕕᒃ.  ᑮᓇᐅᔭᓄᑦ 

ᑐᒃᓯᕋᐅᓯᐅᓚᐅᖅᑐᖓ ᐊᕐᕌᒍᒧᑦ ᐃᓕᓐᓂᐊᖅᑎᑦᑎᔪᒪᑉᓗᖓ ᐊᐅᓛᖅᑎᑦᑎᓂᕐᒥᒃ ᓯᓚᓕᕆᕝᕕᖕᒥᑦ ᖃᕆᑕᐅᔭᒃᑯᑦ ᐱᔭᐅᖃᑦᑕᕐᓗᑎᒃ 

ᓈᓴᐅᑏᑦ/ᑎᑎᖅᖃᐃᑦ ᑭᓇᑐᐃᓐᓇᖅ ᐃᓕᓴᕈᒪᒃᐸᑦ ᑕᒪᑐᒪ ᒥᒃᓵᓄᑦ. 

   

  

ᓯᕗᓂᒃᓴᒥᑦ ᐸᕐᓇᐅᑏᑦ ᒥᐊᓂᕆᔭᐅᔪᑦ ᐃᓂᐅᔪᓂᒃ ᐊᒻᒪᓗ ᑕᒪᐃᓐᓅᖓᔪᒃᑯᑦ ᐱᓕᕆᐊᖅ ᐱᕙᓪᓕᐊᓂᖓᓄᑦ: 

ᑕᒪᐃᓐᓅᖓᔪᒃᑯᑦ ᐱᓕᕆᐊᕐᒧᑦ ᐸᕐᓇᐅᑏᑦ ᐊᑐᖅᑕᐅᓂᐊᖅᑐᑦ ᖃᐅᔨᓴᖅᑕᐅᓂᖏᑦ ᑕᓯᕐᒥᑦ ᓯᑯᐃᑦ ᖃᓄᐃᓐᓂᕆᔭᖏᑦ ᑎᑎᕋᐅᓯᕆᓂᐊᕐᓗᒋᑦ 

ᐊᕐᕌᒍᑕᒫᒃᑯᑦ ᐊᔾᔨᒌᙱᓐᓂᐅᖃᑦᑕᖅᑐᑦ.  NWA-ᒥᑦ ᐱᓕᕆᐊᕆᖃᑦᑕᕈᒪᔭᕗᑦ ᓯᓚᓕᕆᕝᕕᒃ ᐊᒻᒪᓗ ᐃᓚᓯᕋᑕᕐᓗᑕ ᖃᖓᑦᑕᖅᑎᑕᐅᓯᒪᔪᒧᑦ 

ᐊᑐᖅᑐᒥᒃ (ᐊᑐᕐᓂᐊᖅᑐᖅ ᑮᓇᐅᔭᐃᑦ ᐊᑭᖏᓐᓄᑦ ᐊᒻᒪᓗ ᐊᔪᙱᓐᓂᕆᔭᖓᓄᑦ ᓄᑖᖅ ᖃᕆᑕᐅᔭᒃᑰᕈᖕᓇᐅᑎ  Star Link ᐱᔨᑦᑎᕋᐅᑎ).  

ᓯᑯᐃᑦ ᒥᒃᓵᓄᑦ ᑐᑭᓯᐅᒪᔾᔪᑏᑦ ᐊᒻᒪᓗ ᐊᐅᖕᓂᖏᓐᓄᑦ ᓈᓴᐅᑏᑦ ᐊᔾᔨᓕᐅᕈᑎᒥᑦ ᐱᔭᐅᔪᑦ ᓴᖅᕿᑕᐅᓯᒪᓗᒃᑖᖅᑐᑦ ᖃᕆᑕᐅᔭᒃᑯᑦ 

ᑕᑯᔭᐅᒋᐊᖅᑕᕐᕕᒋᔭᒻᓂᑦ: https://sites.utm.utoronto.ca/brown/content/lake-ice-cover-dates-nunavut. ᓯᓚᒧᑦ 

ᓈᓴᐅᑏᑦ/ᑎᑎᖅᖃᐃᑦ NWA ᓯᓚᓕᕆᕝᕕᖕᒥᑦ ᐊᒻᒪᓗ ᖃᐅᓱᐃᑦᑐᒥᑦ ᓯᓚᓕᕆᕝᕕᖕᓂᑦ ᐊᑐᖅᑕᐅᔪᑦ ᑕᓯᕐᒥᑦ ᓯᑯᓕᕆᓂᕐᒧᑦ ᐱᓕᕆᐊᖑᔪᒥᑦ, 

ᐊᔾᔨᒋᓕᖅᖢᒍ ᓯᑯ ᖄᖓᓃᑦᑐᖅ ᓯᓚᒧᑦ ᑎᑎᕋᖅᓯᒪᔪᑦ ᐱᑕᖃᕐᓂᓕᒫᖏᓐᓄᑦ.  

ᐊᑕᐅᓯᖅ ᐅᖃᓕᒫᒐᓕᐊᖅ ᐱᓕᕆᖃᑎᒋᑉᓗᒍ ᑳᑎ ᔭᖕ (Kathy Young) ᑕᐅᑐᒐᖃᖅᑐᖅ ᓇᓄᐃᑦ ᐃᑎᓪᓕᖓᓄᑦ ᓈᓴᐅᑎᓂᒃ/ᑎᑎᖅᖃᓂᒃ 

ᕿᒥᕐᕈᔭᐅᔪᖅ; ᐊᑕᐅᓯᖅ ᐅᑭᐅᖅᑕᖅᑐᒦᖓᔪᖅ ᐅᖃᓕᒫᒐᖅ ᐊᓯᐊᙳᖅᐸᓪᓕᐊᓂᖓ ᐊᐅᔭᒃᑯᑦ ᖃᐅᓯᕐᓂᐅᔪᒥᒃ ᕿᒥᕐᕈᔭᐅᔪᖅ,  ᑕᒪᐃᓐᓄᑦ 

ᐅᑭᐅᖅᑕᖅᑐᒥᑦ ᑕᓯᐅᑉ ᓯᑯᖓᓄᑦ ᓄᑖᙳᖅᑎᕆᓂᖅ ᓴᖅᕿᑕᐅᓵᓕᓂᐊᖅᑐᖅ:  

Brown, L ᐊᒻᒪᓗ Duguay C. 2022. ᑕᓯᐅᑉ ᓯᑯᖓ [ᐅᑭᐅᖅᑕᖅᑐᒥᑦ ᐅᓂᑉᑳᖅ ᐊᓕᓚᔪᕐᒥᑦ 2022], NOAA, ᓴᖅᕿᑕᐅᓂᐊᖅᑐᖅ 

ᐋᒡᔪᓕᕐᕕᒃ (ᑎᓯᐱᕆ) 13 2022-ᒥᑦ.  

 

 

ᒪᕐᕉᒃ ᑕᑯᔭᒃᓴᐅᑏᑦ ᑐᓂᔭᐅᓚᐅᖅᑐᑦ ᐊᕐᕌᓂ ᐊᑐᖅᖢᑎᒃ ᐱᓕᕆᕝᕕᐅᔪᒥᑦ ᓈᓴᐅᑎᓂᒃ/ᑎᑎᖅᖃᓂᒃ ᑲᑎᑕᐅᓚᐅᖅᑐᓂᑦ, ᐊᒻᒪᓗ ᐊᑕᐅᓯᒃᑲᓐᓂᖅ 

ᑕᐃᒪᐅᓂᐊᖅᑐᖅ ᐋᒡᔪᓕᕐᕕᖕᒥᑦ (ᑎᓯᐱᕆ): 

Lane B ᐊᒻᒪᓗ Brown LC. ᐊᓯᐊᙳᖅᐸᓪᓕᐊᔪᖅ ᐊᐳᑎ ᐊᒻᒪᓗ ᓯᑯ: ᖃᐅᔨᓴᐃᓂᕐᒧᑦ ᐊᑐᕐᓗᓂ ᖃᕆᑕᐅᔭᒃᑯᑦ ᐊᔾᔨᓕᐅᕈᑎᒥᑦ 

ᐊᔾᔨᓕᐅᖅᑕᐅᔪᓂᒃ. CMOS/CGU/ESC ᐊᑕᐅᑦᑎᒃᑯᑦ ᑲᑎᒪᓂᖅ, ᑕᑯᔭᒃᓴᐅᑎ, ᒪᓐᓃᑦ (ᔫᓂ) 2 2022 

https://sites.utm.utoronto.ca/brown/content/lake-ice-cover-dates-nunavut


 

Brown, LC. ᑕᐃᑉᓱᒪᓂ, ᐅᑉᓗᒥ, ᐊᒻᒪᓗ ᓯᕗᓂᒃᓴᒥᑦ ᑕᓯᐅᑉ ᓯᑯᖓ ᕿᑎᐊᓂᑦ ᑲᓇᑕᐅᑉ ᖁᑦᑎᒃᑐᖅ ᐅᑭᐅᖅᑕᖅᑐᒥᑦ.  ᐅᖃᓪᓚᒋᐊᖅᑐᖁᔭᐅᔪᑦ 

(ᐅᖃᓪᓕᒃᑎ), ᐅᑭᐅᖅᑕᖅᑐᒥᑦ ᖃᐅᔨᓴᐃᓂᖅ ᐃᒪᕐᓂᑦ 23-ᒋᔭᖓᓂᑦ ᑲᑎᒪᓂᖅ, ᐊᐃᔅᓚᓐ (ᖃᕆᑕᐅᔭᒃᑯᑦ), ᐊᑯᓪᓕᕈᕐᕕᒃ (ᐋᒋᓯ) 25, 2022. 

Lane B x7ml Brown LC.  ᐊᓯᐊᙳᖅᐸᓪᓕᐊᔪᖅ ᐅᑭᐅᖅᑕᖅᑐᒥᑦ ᐊᐳᑎ ᐊᒻᒪᓗ ᓯᑯ: ᖃᐅᔨᓴᐃᓂᕐᒧᑦ ᐊᑐᕐᓗᓂ ᖃᕆᑕᐅᔭᒃᑯᑦ 

ᐊᔾᔨᓕᐅᕈᑎᒥᑦ ᐊᔾᔨᓕᐅᖅᑕᐅᔪᓂᒃ. ᑕᑯᔭᒃᓴᐅᑎ, ArcticNet AMS 2022, ᑐᕌᓐᑐ, ᐋᒡᔪᓕᕐᕕᒃ (ᑎᓯᐱᕆ)  2022. 

 

ᓇᓗᓇᐃᖅᑐᖓ ᖃᐅᔨᒪᓂᓗᒃᑖᒻᓄᑦ ᑐᑭᓯᐅᒪᔾᔪᑏᑦ ᓇᓚᐅᑦᑎᓯᒪᖕᒪᑕ ᐊᒻᒪᓗ ᐱᐊᓂᒃᓯᒪᑉᓗᑎᒃ.  

 

 

ᐊᑎᓕᐅᕐᓗᓂ ᐱᔪᖕᓇᖅᑎᑦᑎᔾᔪᑎᒥᒃ ᐳᒥᑦᒥᑦ ᐱᓯᒪᔪᖅ:  

 

 

ᐅᑉᓗᖅ (ᐅᑭᐅᖅ/ᑕᖅᕿᖅ/ᐅᑉᓗᖅ):____2022/11/15__________ 

 

 

 


